
ᐃᑦᓯᕙᐅᑕᐅᑲᐃᓐᓇᕐᑐᖅ 

ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑎᑎᖅᑲᓂᐊᕐᕕᒃ 1379 

ᐃᖃᓗᐃᑦ, ᓄᓇᕗᑦ X0A 0H0 

 

ᖃᕆᓴᐅᔭᒃᑯᑦ ᐊᐅᓪᓚᕐᑎᑕᐅᓪᓗᓂ ᐆᒧᖓ: tsataa@nwmb.com 

 

 

ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑕ ᖃᓄᖅᑑᕈᑕᐅᖁᔭᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐋᖅᑭᒋᐊᕐᑕᐅᓚᐅᕐᑎᓪᓗᒋᑦ ᓄᓇᕗᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᖕᒧᑦ ᐸᕐᖕᓇᐅᑏᑦ    

 

ᖁᔭᓐᓇᒦᖅᐸᒋᑦ ᐱᕕᖃᕐᑎᑕᐅᖑᐊᑕᕐᓯᓐᓇᕐᖓᑕ ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ 

(ᐆᒪᔪᓕᕆᔩᑦ) ᑎᑎᖅᑲᑎᒍᑦ ᖃᓄᖅᑑᕈᑕᐅᖁᔭᕗᑦ ᑐᓂᔪᓐᓇᕋᑦᑎᒍ ᓄᓇᕗᑦ ᐊᕙᑎᓕᕆᔨᖏᓄᑦ  

(ᐊᕙᑎᓕᕆᔨᒃᑯᑦ) ᐋᖅᑭᒋᐊᕐᑕᐅᓚᐅᕐᑐᑦ ᓇᓄᕐᓂᑦ ᐊᐅᓚᑦᑎᓂᖕᒧᑦ ᐸᕐᖕᓇᐅᑏᑦ ᐱᔾᔪᑎᒋᓪᓗᒋᑦ.     

 

ᑕᒪᑐᒪᓂ, ᐆᒪᔪᓕᕆᔩᑦ ᐃᑲᔪᕐᑐᐃᖏᒻᒪᑕ ᐋᖅᑭᒋᐊᕐᑕᐅᓂᑯᓂᑦ ᐸᕐᖕᓇᐅᑎᓂ.  ᑕᐃᒪᐃᒻᒪᓐ, 

ᐆᒪᔪᓕᕆᔩᑦ ᖃᐅᔨᒃᑲᐃᔪᒪᕗᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᑦ) 

ᓈᒻᒪᑦᓴᓐᖏᒻᒪᑕ ᐋᖅᑭᒋᐊᕐᑕᐅᓚᐅᕐᑐᓂᑦ ᓄᓇᕗᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᖕᒧᑦ 

ᐸᕐᖕᓇᐅᑎᓃᑦᑐᓂ.     

 

ᐋᖅᑭᒋᐊᕐᓯᒪᓕᕐᑎᓪᓗᒋᑦ ᐸᕐᖕᓇᐅᑏᑦ ᐱᖃᓯᐅᔾᔨᓂᓐᖏᒻᒪᑕ ᖃᓄᖅᑑᕈᑕᐅᖁᓚᐅᕐᑕᑎᓐᓂᑦ 

ᐃᓱᒫᓗᒋᔭᑦᑎᓂᑦ ᓯᕗᓪᓕᐅᑎᒍᒪᔭᑦᑎᓂᓪᓗ ᐆᒪᔪᓕᕆᔨᒃᑯᑎᒍᑦ ᑖᒃᑯᓇᓂ ᑎᑎᖅᑲᑎᒍᑦ 

ᓇᓗᓇᐃᒃᑲᓂᕐᑕᕗᑦ ᐆᒪᔪᓕᕆᔨᕐᔪᐊᒃᑯᓄᑦ ᐅᒃᑑᕝᕙ 2015ᖑᑎᓪᓗᒍ.  ᑕᒪᓐᓇ 

ᐱᔭᕇᕐᑕᐅᓯᒪᓐᖏᓂᖓ ᑲᔪᖏᕐᓇᕈᓐᓃᕐᖓᑦ ᑲᑎᒪᔨᑦᑎᓄᑦ ᐅᑉᐱᕆᔪᓐᓃᕐᑐᒋᑦ ᐊᕙᑎᓕᕆᔨᒃᑯᑦ 

ᐊᓯᔾᔩᔪᒪᔫᔮᖏᓂᖏᓐᓄᑦ, ᐱᓂᐊᕐᓂᖃᕋᓗᐊᕐᒪᖔᑕᓘᓐᓃ, ᐊᑲᐅᒋᔭᐅᔪᒃᑯᑦ ᐋᖅᑭᒋᐊᕐᑕᐅᖁᔭᐅᔪᑦ 

ᐸᕐᖕᓇᐅᑎᓂ ᐊᓯᔾᔨᕐᑕᐅᓗᑎᖕ ᐱᖃᓯᐅᔾᔨᓯᒪᓗᑎᖕ ᐃᓱᒫᓗᒋᓪᓚᕆᑦᑖᓗᑉᐳᑦ ᐱᓪᓚᕆᒻᒥᖕ 

ᐱᖃᓯᐅᔾᔭᐅᓯᒪᖁᒐᓗᐊᕐᑐᒋᓐ. ᓄᕕᒻᒪᒥ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᑐᑕ ᐃᖃᓗᓐᓂ, ᑲᑎᒪᔩᑦ 

ᖃᐅᔨᒃᑲᕐᑕᐅᓚᐅᕐᖓᑕ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᑦᓯᐊᕐᓯᒪᒻᒪᑕ ᐊᕙᑎᓕᕆᔨᒃᑯᓂᑦ 

ᓯᓚᐅᓪᓗ ᐅᖅᑰᓯᕙᓪᓕᐊᓂᖓᓄᑦ ᐱᓕᕆᕝᕕᓂᑦ ᑲᓇᑕᒥ ᐋᖅᑭᒋᐊᕐᑕᐅᖁᓪᓗᒍ ᐸᕐᖕᓇᐅᑦ 

ᑭᓐᖒᒪᔭᖔᖏᑦ ᐱᖃᓯᐅᔾᔭᐅᖔᕐᑐᑎᖕ, ᑭᓯᐊᓂᓕ ᑕᐃᒫᑦᓴᐃᓐᓇᖅ ᓯᕗᓕᕆᓚᐅᕐᑕᑎᑐᑦ, 

ᓄᓇᖃᖅᑎᐅᔪᒍᑦ ᐱᒋᐊᕐᕕᐅᖅᑳᕐᐸᑦᑐᒍᑦ, ᓄᓇᑦᑎᓂ ᐃᓱᒫᓗᒋᔭᓪᓚᑦᑖᑦ ᐊᐱᖅᑯᑎᖏᓪᓗ ᐃᓄᐃᑦ, 

mailto:tsataa@nwmb.com

ᓂᓪᓕᐅᑎᒋᔭᐅᖃᑦᑕᕐᑐᑦ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ, ᐱᔭᕇᕐᑕᐅᓚᐅᓐᖏᒻᒪᑕ ᐊᕙᑎᓕᕆᔨᒃᑯᓄᑦ 

ᐊᓪᓛᓪᓘᓐᓃᑦ ᑕᑯᔭᐅᓐᖑᐊᓚᐅᓐᖏᒻᒪᕆᑦᑐᑦ (ᕿᒥᕐᕈᔪᓐᓇᕐᑕᑎᑦ ᐅᓇᓂ ᐱᖃᓯᐅᔾᔭᐅᓯᒪᔪᑦ). 

 

ᐆᒪᔪᓕᕆᔩᑦ ᐅᑉᐱᕈᓱᓪᓗᐊᕈᓐᓃᕐᑐᓪᓘᓐᓃᑦ ᖃᓄᐃᓕᖓᓛᕐᒪᖔᑕ ᓈᓚᓐᓂᐅᓂᐊᕐᑑᑉ 

ᐊᐅᓚᓂᕆᓂᐊᕐᑕᖓ ᐱᓪᓗᒍ ᑲᔪᖏᕐᓇᕈᓐᓃᕐᖓᑦ ᐅᐱᓐᓇᕋᓂ ᐆᒪᔪᓕᕆᔨᕐᔪᐊᑦ 

ᐃᓱᒪᓕᐅᕈᑎᒋᓚᐅᕐᑕᖓᒍᑦ ᒪᓕᓐᓂᐊᕐᖓᑕᒎᖅ ᐃᓚᐃᓐᓈᕐᑕᐃᓕᓂᖕᒥᑦ ᓇᓕᒧᒌᓪᓗᑎᓪᓗ ᐃᓄᐃᓐ 

ᑕᖅᑳᓐᖔᕐᑐᑦ ᑲᑎᒪᕕᔾᔪᐊᖃᑕᐅᓛᕐᑐᑦ ᑭᓯᐊᓂᓕ ᑭᖑᓂᖔᖓᒍᑦ ᓇᓗᓇᐃᓕᕆᓪᓗᑎᖕ 

ᐃᓘᓐᓈᓗᑎᖕ ᐱᖃᑕᐅᔪᓐᓇᔾᔮᖏᒻᒪᑕ ᖁᓕᑦ ᐱᖓᓱᓪᓗ (13) ᕿᑭᖅᑖᓗᖕᒥ ᐊᖑᓇᓱᑦᑐᓕᕆᔩᑦ 

ᑲᑐᔾᔨᖃᑎᒌᖏᑦ (ᐊᖑᓇᓱᑦᑐᓕᕆᔩᑦ) ᑕᒪᒃᑭᕐᑎᑕᐅᔪᓐᓇᐃᓕᒋᓪᓗᑎᖕ. ᐃᓱᒪᓕᐅᕈᑕᐅᒻᒪᓐ 

ᓈᓚᓐᓂᒃᑯᑦ ᑲᑎᒪᕕᔾᔪᐊᕐᑎᑦᓯᓂᐅᓛᕐᑐᖅ, ᐋᖅᑭᑦᓯᐊᕐᓯᒪᔪᓂᑦ ᑮᓇᐅᔭᓂᑦ ᐊᑐᕈᒫᕐᓂᐊᕐᑐᓂᑦ 

ᐅᐸᓗᖓᐃᕐᓯᒪᒋᐊᓕᒥᓂᐅᒐᓗᐊᑦ ᑕᒪᒃᑭᕈᓐᓇᖁᓪᓗᒋᑦ ᓄᓇᓖᑦ ᐊᖑᓇᓱᑦᑐᓕᕆᔨᖏᑦᑕ 

ᑲᑎᒪᔨᖏᑦ/ᓄᓇᓖᓪᓗ ᑭᒡᒐᖃᕐᑐᐃᓇᐅᓂᐊᕐᖓᑕ ᐃᓘᓐᓇᑦᓯᐊᑎᖕ.     

 

ᑭᖑᓪᓕᖅᐹᖅᓯᐅᑏᑦ ᐊᐅᓚᑦᑎᒍᑕᐅᓂᐊᓕᕐᑐᑦ ᐸᕐᖕᓇᐅᑏᑦ ᐃᓇᖐᓚᖓᒻᒪᑕ ᑐᑭᓯᐅᒪᖃᑎᒌᓐᓂᒃᑯᑦ 

ᐊᖏᕈᑎᓂᑦ ᐊᑐᓕᕐᑎᑕᐅᓗᑎᓪᓗ ᐊᖏᖅᑕᐅᑐᐊᖅᐸᑕ. ᐅᐱᓐᓇᕋᓂᐅᒐᓗᐊᖅ ᐆᒪᔪᓕᕆᔩᑦ 

ᐃᓱᒪᖃᒻᒪᕆᓕᕐᑐᑦ ᑐᓂᓚᐅᕐᓯᒪᔭᕋᓗᐊᖏᑦ ᑕᑯᔭᐅᓐᖑᐊᖏᒻᒪᕆᑦᑐᑎᖕ ᖁᔭᓈᕐᑕᐅᓂᑰᒻᒪᑕ, 

ᐊᔪᕐᓇᖅᓯᓛᕐᑐᑦᓴᐅᒥᒻᒪᑦ ᐃᓚᖏᑦ ᐸᕐᖕᓇᐅᑎᓃᑦᑐᑦ ᐊᓯᔾᔨᕐᑕᐅᖁᔭᐅᓕᕋᓗᐊᕐᐸᑕ ᓄᓇᓖᑦ 

ᐊᖑᓇᓱᑦᑐᓕᕆᔨᖏᑦᑕ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᒡᒍᑐᖅᓯᒪᔪᑦ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ 

ᑭᒡᒐᕐᑐᐃᓗᑎᖕ ᓄᓇᓖᑦ ᑭᓐᖒᒪᕙᑦᑕᖏᓐᓂᑦ ᑭᖑᓂᖔᑦᑎᓂ ᐊᓯᔾᔩᖁᔨᓕᕋᓗᐊᕐᐸᑕ, ᒫᓐᓇᓕᓴᑦ 

ᐸᕐᖕᓇᐅᑏᑦ ᑕᐃᒪᐃᓕᖓᑎᓪᓗᒋᑦ ᐊᖏᖅᑕᐅᑉᐸᑕ.  ᑕᐃᒪᐃᒻᒪᓐ ᐆᒪᔪᓕᕆᔩᑦ ᐋᒡᒑᖅᑕᐅᖁᔨᕗᑦ 

ᐋᖅᑭᒋᐊᕐᑕᐅᓯᒪᓕᕐᑐᓂᑦ ᐸᕐᖕᓇᐅᑎᓂᑦ ᑕᒪᑐᒪᓂ.      

 

ᐅᓇᓂ ᐃᓚᓕᐅᑎᓯᒪᔭᑦᑎᓂ, ᓇᓗᓇᐃᕐᓯᒪᒃᑲᓐᓂᕐᑐᑦ ᐅᖃᐅᓯᑦᓴᕗᑦ ᐋᖅᑭᒋᐊᕆᔾᔪᓯᐅᓚᐅᕐᑐᑦ 

ᐸᕐᖕᓇᐅᑎᓂᖕ ᐱᓪᓗᒋᑦ, ᖃᖓᑐᐃᓐᓇᑦᓯᐊᖅ ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᑦ 

ᖃᓄᖅᑑᕈᑎᖃᕈᒪᓕᕐᓂᖅᐸᑕ ᐋᖅᑭᒋᐊᕆᐊᓕᓐᓂᑦ ᓴᖅᑭᔮᓪᓚᑦᑖᕐᑐᒥᖕ ᑕᖏᓕᓐᓂᑦ 

ᓱᕐᕋᐃᔪᓐᓇᓚᕆᑦᑐᓂᓪᓗ ᐱᖃᓯᐅᔾᔨᔪᒪᓕᕐᓂᖅᐸᑕ ᐱᕕᖃᓛᖁᓪᓗᒋᑦ.    

 

 

ᑎᑎᕋᕐᑐᖅ,  

 

 

 

ᔭᐃᒥᓯ ᕿᓪᓚᖅ 

ᐃᑦᓯᕙᐅᑕᖅ, ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ 

 

ᐊᔾᔨᖏᓐᓂᑦ ᑎᑎᖅᑲᐅᓯᐊᕐᑐᑦ.  ᖁᓕᑦ ᐱᖓᓱᓪᓗ (13) ᕿᑭᖅᑖᓗᖕᒥ ᐊᖑᓇᓱᑦᑐᓕᕆᔩᑦ 

ᑲᑐᔾᔨᖃᑎᒌᖏᑦ    

ᐊᓗᑭ ᑰᑦᑎᖅ, ᐊᖏᔪᖅᑳᖅ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ    

ᓯᑖᓐᓕ ᐊᑦᔪᒃ, ᐃᑦᓯᕙᐅᑕᖅ, ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ  

ᔫ ᐋᓯᕙᒃ, ᐃᑦᓯᕙᐅᑕᖅ, ᕿᑎᕐᒥᐅᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ    

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ, ᓄᓇᕗᑦ ᒐᕙᒪᖓᑦ  

ᐅᖃᐅᓯᕆᒋᐊᓐᖓᕐᑕᕗᑦ ᐋᖅᑭᒋᐊᕐᓯᒪᓕᕐᑎᓪᓗᒋᑦ ᓄᓇᕗᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᖕᒧᑦ 

ᐸᕐᖕᓇᐅᑏᑦ    

 

ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ 

 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ  ᑐᓂᔭᐅᔪᑦ ᖃᓄᖅᑑᕈᑕᐅᖁᔭᖏᑦ 

 

ᒪᐃ 19, 2017 

 

ᑖᒃᑯᓇᓂ ᓂᓪᓕᐅᑎᑦᓴᕗᑦ ᓯᕗᓪᓕᖅᐹᑐᐃᓐᓇᐅᒻᒪᑕ ᖃᓄᖅᑑᕈᑕᐅᖁᔭᕗᑦ.  ᕿᑭᖅᑖᓗᖕᒥ 

ᐆᒪᔪᓕᕆᔩᑦ ᑲᑎᒪᔨᖏᑦ (ᐆᒪᔪᓕᕆᔩᑦ ) ᐱᔪᓐᓇᐅᑎᒥᓂᖕ ᒪᓕᑦᑐᑎᖕ ᐅᖃᐅᓯᑦᓴᖃᒃᑲᓂᕐᖓᑕ 

ᐊᑐᓕᖁᔨᓕᐅᕐᐳᓪᓗ, ᐊᓯᖏᓐᓂᑦ ᑐᓴᕋᑦᓴᑕᖃᓕᕐᓂᖅᐸᑦ ᐊᒻᒪ ᖃᓄᖅ ᐃᓱᒪᖃᕐᒪᖔᕐᒥ 

ᓇᓗᓇᐃᕐᓯᔪᒪᓕᕐᓂᖅᐸᑕ  ᐃᓚᒋᔭᐅᔪᑦ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᐊᒻᒪ ᓄᓇᓖᑦ 

ᐊᖑᓇᓱᑦᑐᓕᕆᔨᖏᑦᑕ ᑲᑎᒪᔨᖏᓐᓄᑦ ᐃᓚᒋᔭᐅᔪᑦ ᕿᑭᖅᑖᓗᖕᒥ, ᐅᕝᕙᓘᓐᓃᑦ ᑭᐅᔪᓐᓇᕈᒪᓪᓗᑕ 

ᐊᓯᖏᓐᓄᑦ ᐊᐅᓚᑦᑎᖃᑕᐅᔪᓄᑦ ᑲᑐᔾᔨᖃᑎᕗᑦ ᑭᐅᔭᕆᐊᖃᕋᐃᒍᑦᑎᒍ.      

 

1. ᐆᒪᔪᓕᕆᔩᑦ 2015ᖑᑎᓪᓗᒍ ᖃᓄᖅᑑᕈᑕᐅᖁᔭᒥᓂᖕ ᑐᓂᓯᓚᐅᕐᓯᒪᒻᒪᑕ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᑦ), ᓇᓗᓇᐃᕐᓯᓚᐅᕋᑦᑕ ᐃᓚᖓᓂᖕ 

ᓯᕗᓪᓕᐅᔾᔭᐅᖁᓪᓚᕆᑦᑕᑎᓂᑦ ᓄᓇᕗᑦ ᐊᕙᑎᓕᕆᔨᒃᑯᖏᓐᓄᑦ (ᐊᕙᑎᓕᕆᔨᒃᑯᑦ) 

ᓇᓗᓇᐃᕐᓯᒪᓪᓚᑦᑖᖁᓪᓗᒋᑦ ᑲᔪᓯᑎᑦᓯᒍᑕᐅᓂᐊᕐᑐᑦ ᖃᓄᖅ 

ᑐᓴᐅᒪᖃᑎᒌᑦᓯᐊᑲᓂᕈᓐᓇᕐᒪᖔᑦᑕ ᐊᐅᓚᑦᑎᔨᐅᖃᑎᒌᑦᑐᒍᑦ ᐃᓅᖃᑎᒌᓕᒫᓪᓗ 

ᑐᑭᓯᐅᒪᖃᑎᒌᓐᓂᐊᕋᑦᑕ ᑖᑦᓱᒥᖓᑦᓴᐃᓐᓇᖅ, ᐆᒪᔪᕋᓱᖃᑕᐅᕙᑦᑐᓕᒫᑦᓯᐊᑦ 

ᓂᓪᓕᕈᓐᓇᕐᕕᖃᕐᑐᐃᓐᓇᐅᓗᑎᖕ, ᐊᒻᒪᓗ ᐃᑲᔪᕐᑎᐅᖃᑎᒌᓐᓂᖅ ᐊᐅᓚᑦᑎᖃᑎᒌᓐᓂᒃᑯᑦ 

ᓴᓐᖓᑎᑉᐸᓪᓕᐊᒃᑲᓂᕐᓗᒍ ᑲᑐᔾᔨᖃᑎᒌᑦᑐᑕ.       

 

ᑐᑭᓯᓇᓱᐊᑲᓂᓚᐅᕐᑎᓪᓗᒋᑦ ᓂᓪᓕᕈᒪᔪᑦ ᓴᖅᑮᕙᓪᓕᐊᓕᓚᐅᕐᖓᑕ ᑕᖅᑭᑦ ᖁᓕᑦ 

ᐱᖓᓲᔪᕐᑐᓪᓗ (16) ᓯᕗᕐᖓᒍᑦ ᐋᖅᑭᒋᐊᕐᑕᐅᓯᒪᓕᕐᑐᑦ ᐸᕐᖕᓇᐅᑏᑦ ᑐᓂᔭᐅᓚᐅᕐᑎᓐᓇᒋᑦ, 

ᐊᕙᑎᓕᕆᔨᒃᑯᑦ ᑐᓴᕋᓱᐊᓚᐅᕐᓯᒪᓐᖏᒻᒪᑕ ᐆᒪᔪᓕᕆᔩᑦ ᑲᑎᒪᔨᖏᓐᓂᑦ ᖃᓄᖅ 

ᐋᖅᑭᑦᓱᕐᓯᒪᓂᐊᕐᒪᖔᑕ ᑲᔪᓯᑎᑦᓯᒍᑎᑦᓴᑦ ᐸᕐᖕᓇᐅᑎᓂᑦ ᐊᒻᒪ ᐱᖃᓯᐅᑎᓗᒋᑦ ᐃᓗᐊᓄᓐ 

ᓇᓗᓇᐃᔭᕐᓯᒪᑦᓯᐊᕐᑐᑦ ᑲᔪᓯᑎᑦᓯᒍᑎᑦᓴᐃᑦ ᐸᕐᖕᓇᐅᑎᓂᑦ ᖃᐅᔨᒪᔭᑎᒍᓪᓕ 

ᖃᐅᔨᒃᑲᕐᑕᐅᓚᐅᕐᓯᒪᓐᖏᓇᑦᑕ.  ᐃᓱᒪᒋᔭᕗᓐ, ᑕᒪᓐᓇ ᓴᖅᑮᒻᒪᓐ ᐊᔪᕐᓂᖏᓐᓂᑦ 

ᐱᖃᓯᐅᔾᔭᐅᖁᔭᐅᔪᓂᑦ ᐊᕙᑎᓕᕆᔨᒃᑯᑦ ᓴᖅᑮᓯᒪᓐᖏᑦᓯᐊᒻᒪᕆᒻᒪᑕ ᐆᒪᔪᓕᕆᔩᑦ 

ᑲᑎᒪᔨᖏᓐᓄᑦ ᓯᕗᓪᓕᐅᔾᔭᐅᖁᔭᐅᓪᓚᕆᓚᐅᕐᑐᓂᑦ.    

 

ᐊᕙᑎᓕᕆᔨᒃᑯᑦ ᐅᑯᓂᖓᖔᖅ ᑲᔪᓯᑎᑦᑐᒪᔭᖏᓐᓂᑦ ᑎᑎᕋᕐᓯᒪᔪᑦ; ᐃᓘᓐᓇᑦᓯᐊᑎᖕ 

ᓇᓗᓇᐃᕐᓯᒪᑦᓯᐊᕋᑎᖕ, ᓯᕗᓪᓕᐅᑎᒋᐊᖃᕋᓗᐊᕐᒪᖔᑕ ᓇᓗᓇᕐᑐᑎᖕ, ᐊᒥᓲᓂᕐᓴᓪᓗ 

ᑕᑭᓗᐊᕐᑐᐊᓘᒻᒪᑕ ᐊᒥᓲᓂᕐᓴᑦ ᑐᑭᓯᓇᑦᓯᐊᕋᑎᓪᓘᓐᓃᑦ ᐅᓪᓗᕐᓯᐅᑎᒃᑯᑦ ᖃᖓᒃᑯᑦ 

ᐱᔭᕇᕐᑕᐅᖃᑦᑕᕆᐊᖃᕐᒪᖔᑕ, ᐆᒪᔪᓕᕆᔩᑦ ᐃᓱᒪᒋᔭᖓᒍᑦ:  

"9.4  ᐋᖅᑮᓗᑎᖕ ᑐᓴᐅᒪᖃᑦᑕᐅᑎᓂᖕᒧᑦ ᐅᐸᓗᖓᐃᕐᓯᒪᒍᑕᐅᓂᐊᕐᑐᓂᑦ ᐊᒻᒪ 

ᐃᓕᓐᓂᐊᕐᕕᒻᒥ ᐃᓕᓴᐃᔾᔪᑎᑦᓴᓂᑦ ᓇᓄᕐᒧᑦ ᑎᑭᕌᕐᑕᐅᔪᑦ ᖃᓄᐃᓕᐅᕆᐊᖃᕐᒪᖔᑕ”, 

ᓯᕗᓪᓕᐅᑎᒋᐊᓕᓐᓂ ᑐᐊᕕᓗᐊᖏᓂᕐᓴᖅ, ᐅᓪᓗᕐᓯᐅᑎᒃᑯᑦ ᐱᔭᕇᕆᐊᓕᖏᑦ: ᐊᕐᕌᒍᑦ 

ᐱᖓᓱᑦ ᐃᓗᐊᓂ”    

"9.3  ᐊᔪᕈᕐᓃᖅᓴᔭᐅᒋᐊᓖᑦ ᐊᐅᓚᑦᑎᔨᐅᖃᑎᕗᑦ ᑎᒥᖏᓐᓃᑦᑐᑦ ᑐᑭᓯᐅᒪᑎᑕᐅᓗᑎᖕ 

ᐱᖃᑕᐅᕙᓐᓂᐊᕐᖓᑕ ᐱᖁᔭᑦᓴᑦ ᕿᒥᕐᕈᔭᐅᓕᕋᐃᑉᐸᑕ””ᓯᕗᓪᓕᐅᑎᒋᐊᓕᓐᓂ 

ᑐᐊᕕᓗᐊᖏᓂᕐᓴᖅ, ᐅᓪᓗᕐᓯᐅᑎᒃᑯᑦ ᐱᔭᕇᕆᐊᓕᖏᑦ: ᑖᕗᖓᓕᒫᕐᑐᖅ" 

9.5 "ᐊᔪᕈᕐᓃᓴᖅᑕᐅᕙᓪᓗᑎᖕ ᐊᖑᓇᓱᑦᑐᓕᕆᔩᑦ ᑲᑐᔾᔨᖃᑎᒌᖏᑦ 

ᐃᑲᔪᕈᓐᓇᖃᑦᑕᓂᐊᕐᖓᑕ ᐱᖃᑕᐅᖃᑦᑕᓂᐊᕐᖓᑕᓗ ᖃᐅᔨᓴᕐᑐᖃᕈᒪᓕᕋᐃᑉᐸᑦ”, 

ᓯᕗᓪᓕᖅᐹᖑᒋᐊᓕᒃ, ᓯᕗᓪᓕᖅᐹᖑᒋᐊᓕᒃ, ᐅᓪᓗᕐᓯᐅᑎᒃᑯᑦ ᐱᔭᕇᕆᐊᓕᖏᑦ: ᐊᕐᕌᒍᑦ 

ᐱᖓᓱᑦ ᐃᓗᐊᓂ” 

 

ᓱᓕᒃᑲᓐᓂᖅ, ᒫᔾᔨ 2017ᖑᑎᓪᓗᒍ ᑲᑎᒪᑐᐃᓐᓇᕐᑎᓪᓗᒋᑦ ᐊᒻᒪ ᒪᑐᓯᒪᓪᓗᑎᖕ 

ᑲᓐᖑᓇᕐᑐᒃᑯᑦ ᐆᒪᔪᓕᕆᔨᕐᔪᐊᑦ ᑲᑎᒪᑎᓪᓗᒋᑦ, ᑭᒡᒐᖏᑦ ᐊᕙᑎᓕᕆᔨᒃᑯᑦ ᓲᖑᓵᕐᑐᑎᖕ 

ᐅᖃᓕᒪᓚᐅᕐᖓᑕ ᐊᑯᓂᐅᓪᓗᑎᓪᓗ ᓵᓐᖓᓪᓘᑎᓗᑎᖕ ᑲᑎᒪᕕᔾᔪᐊᕐᓂᒃᑯᑦ 

ᓈᓚᓐᓂᖃᒃᑲᓂᕈᒪᒐᑎᖕ ᐸᕐᖕᓇᐅᑏᑦ ᐱᒻᒪᕆᐊᓘᒐᓗᐊᕐᑎᓪᓗᒋᑦ ᓄᓇᕗᒥᐅᓄᑦ.  

ᓇᓗᓇᕈᓐᓃᑲᓐᓂᖅᑐᖅ ᓴᖅᑭᕐᒪᑦ ᐊᕙᑎᓕᕆᔨᒃᑯᑦ ᓱᖁᑎᑦᓴᖏᒋᐊᖏᑦ ᓄᓇᓖᑦ 

ᐊᖑᓇᓱᑦᑐᓕᕆᔨᖏᓄᑦ ᐃᓚᒋᔭᐅᔪᑦ ᑭᓐᖒᒪᔭᖏᓐᓂᑦ ᐊᓯᖏᑕᓗ ᐃᓄᐃᓐ ᑭᒡᒐᕆᔭᐅᕙᑦᑐᑦ 

ᐅᓂᒃᑳᖃᑦᑕᓚᐅᕐᑐᑦ ᓈᓚᑦᑕᐅᒐᑎᓪᓗ ᐱᐅᓯᑐᖃᒃᑯᑦ ᖃᐅᔨᒪᔭᖏᑦ 

ᐅᖃᐅᓯᕆᔭᐅᖃᑦᑕᕋᓗᐊᕐᑐᑎᖕ.     

 

2. ᐆᒪᔪᓕᕆᔩᑦ 2015ᒥ ᑐᓂᓚᐅᕐᑕᖏᓐᓂ ᐆᒪᔪᓕᕆᔨᕐᔪᐊᑯᓄᑦ, ᓇᓗᓇᐃᓚᐅᕐᑕᕗᑦ 

ᐊᐃᑉᐹᓂ ᓯᕗᓪᓕᐅᑎᒋᐊᓕᓐᓂ ᐸᕐᖕᓇᐅᑎᓂ ᐋᖅᑭᑦᓱᐃᖃᑎᖃᕈᓐᓇᕐᓯᖁᓪᓗᒋᑦ 

ᐊᐅᓚᑦᑎᔨᐅᖃᑎᖏᑦ ᑲᑐᔾᔨᖃᑎᒌᓂᒃᑯᑦ ᓇᓗᓇᐃᔭᕐᓯᒪᑦᓯᐊᕐᓗᑎᖕ ᐅᐸᓗᖓᐃᔭᐃᖁᓪᓗᒋᑦ 

ᓄᐊᑦᓯᕙᓪᓕᐊᒍᑎᑦᓴᓂᑦ ᐃᓄᐃᑦ ᖃᐅᔨᒪᔭᑐᖃᖏᓂᑦ (ᐃᓄᐃᑦ ᖃᐅᔨᒪᔭᑐᖃᖏᑦ) 

ᓇᓄᓕᕆᓂᐅᑉ ᒥᑦᓵᓄᑦ ᓄᓇᕗᒥ ᐊᒻᒪ ᐋᖅᑮᓗᑎᓪᓗ ᖃᓄᖅ ᓱᓕᔪᓂᖕ 

ᐃᓚᓕᐅᔾᔭᐅᕙᓪᓕᐊᔪᓐᓇᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ ᑭᖑᓂᖔᑦᑎᓂ ᓇᓄᕐᓂᑦ 

ᐊᐅᓚᑦᑎᓂᖕᒧᑦ ᐊᓯᔾᔩᓇᓱᐊᓕᕋᐃᑉᐸᑕ.      

 

ᐆᒪᔪᓕᕆᔩᑦ ᒪᕐᕉᓐᓂᖕ ᒪᑉᐱᕆᐊᓖᓐᓂᑦ ᐅᖃᓕᒫᒐᑦᓴᓕᐅᒻᒪᕆᔪᔫᒐᓗᐊᑦ 

ᖃᓄᖅᑑᕈᑕᐅᖁᔭᒥᓐᓂᖕ ᐊᕐᕌᒍᖓᓂ 2015 ᑖᓐᓇ ᐅᖃᐅᓯᐅᔪᖅ ᐱᔾᔪᑎᒋᓪᓗᒍ! 

ᓇᓗᓇᓐᖏᓚᕆᓕᖅᑑᒐᓗᐊᖅ ᖃᓄᑎᒋ ᐱᕐᔪᐊᖑᑎᒋᒻᒪᖔᑕ ᑖᓐᓇ ᐅᖃᐅᓯᕗᑦ 

ᐊᑲᐅᓐᖏᑦᑐᐊᓘᕙᒻᒪᑦ.  ᑕᕝᕙᓂ ᐅᖃᐅᓯᕆᒃᑲᓂᔾᔮᖏᑕᕋᓗᐊᕗᑦ.    

 

ᖃᓄᖅᑑᕈᑕᐅᖁᔭᐅᔪᓂᑦ ᐅᓂᒃᑳᑲᑕᑦᑎᓪᓗᒋᑦ  ᑕᖅᑭᑦ ᖁᓕᑦ ᐱᖓᓲᔪᕐᑐᓪᓗ (16) 

ᓯᕗᕐᖓᒍᑦ ᑐᓂᓯᒃᑲᓂᓚᐅᕐᑎᓐᓇᒋᑦ ᐋᖅᑭᒋᐊᕐᓯᒪᓕᕐᑐᓂᑦ ᐸᕐᖕᓇᐅᑎᓂᑦ, ᐊᕙᑎᓕᕆᔨᒃᑯᑦ 

ᐅᖃᖃᑎᖃᓚᐅᓐᖏᑦᓯᐊᕐᖓᑕ ᐆᒪᔪᓕᕆᔩᑦ ᑲᑎᒪᔨᖏᓐᓂᑦ ᐆᑦᑐᕋᐅᑎᑦᓴᓂᑦ 

ᓇᓗᓇᐃᔭᕐᓯᒪᔪᓂᑦ ᑕᖏᓕᓐᓂᓪᓗ ᓴᖅᑭᕈᓐᓇᕐᔫᒥᔪᓂᑦ ᑲᔪᓯᑎᑦᓯᒍᑎᑦᓴᓂᑦ 

ᖃᓄᖅᑑᖁᓚᐅᖅᓯᒪᒐᓗᐊᕋᑦᑎᒍ ᑲᑎᖅᓱᐃᒍᑎᑦᓴᓂᑦ ᐱᕙᓪᓕᐊᔾᔪᑎᑦᓴᓂᓪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ  ᓇᓄᓕᕆᔾᔪᓯᖏᑦ ᐱᖃᓯᐅᔾᔭᐅᖁᓪᓗᒋᑦ ᐊᒻᒪ ᐊᐅᓚᑦᑎᒍᑎᓄᑦ 

ᐃᓚᓕᐅᔾᔭᐅᕙᓪᓕᐊᖁᓪᓗᒋᑦ.  ᐃᓱᒪᒋᔭᑦᑎᒍᓪᓕ, ᑖᓐᓇ ᓇᓗᓇᕈᓐᓃᑦᓯᐊᕐᑐᖅ 

ᐱᓕᕆᐊᕆᒋᐊᓕᒥᓐᓂᖕ ᐱᑦᑎᐊᕐᓯᒪᓐᖏᓂᖏᓐᓂᑦ ᐊᕙᑎᓕᕆᔨᒃᑯᑦ 

ᑲᒪᓪᓚᑦᑖᕆᐊᖃᕋᓗᐊᕐᑐᑎᖕ ᐱᓪᓚᕆᒻᒥᓪᓗ ᐋᔩᕋᕈᑕᐅᓗᓂ ᐆᒪᔪᓕᕆᔩᑦ ᖁᑦᓯᓂᕐᐹᒥᑦ 

ᓯᕗᓪᓕᐅᔾᔭᐅᖁᔭᖏᑦ.     

ᐋᖅᑭᒋᐊᕐᓯᒪᔪᓂ ᐸᕐᖕᓇᐅᑎᓂ, ᑕᑯᓚᐅᓐᖏᓇᑦᑎᒍ ᑐᑭᓯᓇᑦᓯᐊᕐᓗᓂ ᓯᕗᓪᓕᐅᔾᔭᐅᒋᐊᓖᑦ 

ᐅᖃᐅᓯᕆᔭᕗᑦ; ᑐᕌᒐᑦᓴᖏᑦ ᑐᑭᓯᓇᑦᓯᐊᒐᓛᒐᑎᖕ ᓯᕗᓪᓕᐅᑎᒍᒥᓇᕐᑐᓂᑦ, ᓲᕐᓗ: 8.2.1 

"ᐋᖅᑭᑉᐸᓪᓕᐊᓗᓂ ᑲᑎᖅᓱᐃᖏᓐᓇᕐᓗᑎᓪᓗ ᑎᑎᕋᕐᑕᐅᕙᓪᓕᐊᔪᓪᓗ 

ᑐᖅᑯᕐᑕᐅᕙᓪᓕᐊᓗᑎᖕ ᓇᓄᓕᕆᓂᐅᑉ ᓇᔪᒐᖏᑕᓗ ᒥᑦᓵᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ” 

ᐊᒻᒪ 8.2.2 "ᐊᔪᕐᓇᖏᒐᐃᑉᐸᑦ, ᐊᑕᐅᑦᓯᒃᑰᕐᑕᐅᕙᓪᓗᑎ ᐃᓄᐃᑦ ᖃᐅᔨᒪᔭᑐᖃᖏᑦ 

ᓈᓴᐃᔪᖃᓕᕋᐃᑉᐸᑦ ᐃᓚᓕᐅᑎᑐᐃᓐᓇᕐᓂᐊᕐᖓᑕ ᐃᓄᒋᐊᓐᓂᖏᓐᓂᑦ ᓈᓴᐃᓕᕋᐃᑉᐸᑕ.”   

 

ᑖᓐᓇ ᓈᒻᒪᓐᖏᑦᓯᐊᕐᖓᑦ ᐃᓱᒪᒋᔭᑦᑎᒍᑦ. ᐃᓐᓇᑐᖃᕗᑦ ᓄᖑᑉᐸᓪᓕᐊᑐᐃᓐᓇᕐᖓᑕ 

ᖃᐅᔨᒪᓂᓖᑦ ᑕᐃᒪᓐᖓᑦ.  ᐊᑐᓂ ᐱᕐᔪᐊᒡᒍᑐᐊᓗᓐᓂᑦ ᖃᐅᔨᒪᔭᖏᑦ ᐊᓐᓇᐃᖃᑦᑕᕐᑕᕗᑦ.  

ᐆᒪᔪᓕᕆᔩᑦ ᑕᑯᓐᓇᓐᖏᐊᕐᓯᒪᓐᖏᑦᓯᐊᕐᖓᑕ ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᑕᐅᒋᐊᓖᑦ 

ᖃᐅᔨᓴᕐᑕᐅᒋᐊᓖᓪᓗ ᑭᓪᓕᓯᓂᐊᕐᓂᒃᑯᑦ ᐃᒥᒃᑰᖓᒋᐊᑐᓐᖏᒃᑲᓗᐊᕐᖓᑕ  ᐊᕙᑎᓕᕆᔨᒃᑯᑦ 

ᑭᓪᓕᓯᓂᐊᕐᑎᖏᑦ ᓈᓴᐃᓕᕋᐃᑉᐸᑕ ᖃᐅᔨᓴᕐᑕᖏᓐᓂᑦ ᐊᑕᐅᑦᓯᒃᑰᕐᑕᕐᓗᑎᒃ.  

ᓇᓗᓇᕐᑐᔮᕈᓐᓃᕐᑐᖅ, ᐊᕙᑎᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐊᑑᑎᖃᕐᑐᒋᑦᓯᖏᑦᑐᑦ ᐱᕐᔪᐊᕌᓗᖕᓂᑦ ᑕᕝᕙᑑᒐᓗᐊᕐᐸᑦ ᑐᓐᖓᕕᑦᓴᓂᑦ.     

 

ᐃᒻᒥᓂᕐᓱᕐᑐᑎᖕ,  ᐆᒪᔪᓕᕆᔩᑦ ᖃᓄᖅᑑᓚᐅᕐᑐᑎᒃ ᖃᐅᔨᓴᕐᓯᒪᓕᕐᑐᑦ ᐊᒻᒪ 

ᐋᖅᑭᑦᓱᐃᕙᓪᓕᐊᓯᒪᓕᕐᑐᑦ ᐊᑑᑎᖃᕈᓐᓇᕐᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐅᐸᓗᖓᐃᔭᐃᕙᓪᓕᐊᓕᕈᑦᑕ ᐸᕐᓇᐅᑎᑦᓴᓂᑦ.  ᐱᒋᐊᕐᑐᒍ 1980ᖏᑦ ᐱᒋᐊᓕᓵᕐᓂᖏᓐᓄᑦ 

2000, ᒪᑭᒍᑕᐅᔪᓐᓇᕐᑐᓂᑦ, ᕿᒥᕐᕈᔭᐅᓯᒪᓪᓗᑎᖕ ᑭᓪᓕᓯᓂᐊᕐᑎᐅᖃᑎᒥᓐᓄᑦ 

ᖃᐅᔨᓴᕐᑎᓄᑦ ᐊᒻᒪ ᓴᖅᑭᑕᐅᒻᒪᕆᑦᑐᑎᖕ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᐅᔨᓴᕈᓯᓂᑦ 

ᐊᐅᓚᑦᑎᓂᖕᒧᓪᓗ ᐅᐸᓗᖓᐃᔭᐅᑎᑦ ᐋᖅᑭᑦᓱᕐᑕᐅᑦᓯᐊᕐᑐᐊᓘᓚᐅᕐᑑᒐᓗᐊᑦ ᐊᒻᒪ 

ᐊᑐᓕᕐᑎᑕᐅᓪᓗᑎᖕ ᐊᑕᐅᑦᓯᒃᑰᖃᑎᖃᕐᑐᑎᒃ ᕿᑭᖅᑖᓘᑉ ᓂᒋᐊᓂ ᑐᑦᑐᓂᑦ 

ᓈᓴᐃᔪᖃᕐᑎᓪᓗᒍ.  ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᐅᔨᓴᓚᐅᕐᖓᑕ 

ᑖᒃᑯᑑᓐᖏᑦᓯᐊᕐᑐᑎᖕ: ᐃᒻᒪᓂᓴᑐᖃᑦ ᓯᕗᓕᑦᑎᓐᓃᓐᖔᕐᑐᑦ ᒫᓐᓇᓂᓴᐃᓪᓗ ᖃᐅᔨᒪᔭᐅᔪᑦ 

ᓱᑯᑦᓯᐊᓅᓲᖑᒻᒪᖔᑕ ᐃᓄᒋᐊᓐᓂᖏᓐᓂᑦ ᖃᐅᔨᒪᔭᑐᖄᓗᐃᑦ (ᐅᓂᒃᑳᕆᔭᐅᓪᓗᑎᒃ 

ᐃᓄᓐᓄᑦ), ᐊᕙᑎᐊᓃᑦᑐᓕᒫᑦ ᐱᕈᕐᑐᑦ ᓇᔪᒐᖏᓪᓗ ᓂᕿᑦᓴᕐᓯᐅᕐᕕᖏᑦ ᐃᖅᑲᐅᒪᔭᐅᔪᑦ 

ᐊᕐᕌᒍᑦ 90ᓄᑦ ᑎᑭᒻᒪᕆᑦᑐᑎᖕ, ᐊᒻᒪᓘᓐᓃᑦ ᐅᑉᐱᕐᓇᕐᑐᑦ ᑭᖑᓂᐊᒍᓪᓗ ᓱᓕᒋᐊᖏᑦ 

ᖃᐅᔨᓇᕐᓯᓚᐅᕐᒥᔪᑦ ᐃᓱᒪᖅᓴᖅᓯᐅᕈᓰᑦ ᒪᓕᒐᐃᑦ ᓇᓚᐅᑦᑕᐃᔨᓄᓪᓗ ᐅᓂᒃᑳᖑᖃᑦᑕᕐᓂᑯᑦ 

ᓱᓪᓕᑎᐅᖏᐊᖏᑦ, ᐊᓪᓛᓪᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖓᒍᑦ ᐋᖅᑭᑦᑕᐅᓯᒪᔪᖅ 

ᐊᐅᓚᑦᑎᓂᖕᒧᑦ ᐸᕐᖕᓇᐅᑎᓃᑦᑐᖅ (ᐊᑐᓕᕐᑎᑕᐅᓚᐅᓐᖏᑦᑐᖅ).  ᑕᐃᒫᑦᓴᐃᓇᐸᓗᓪᓚᕆᒃ 

ᐅᐸᓗᖓᐃᔭᐃᔪᓐᓇᕐᒥᔪᒍᑦ ᐊᐅᓚᔾᔪᓯᕆᓂᐊᕐᑕᖓᓗ ᐊᑐᓕᕐᑎᑦᓯᕙᓪᓕᐊᓕᕐᐸᑕ ᓇᓄᐃᑦ 

ᓈᓴᕐᑕᐅᓂᖏᓐᓂ ᕿᑭᖅᑖᓗᖕᒥ.     

 

ᑕᐃᒪᓕ, ᐆᒪᔪᓕᕆᔩᑦ  ᑐᑦᓯᕋᕐᐳᑦ ᐊᕙᑎᓕᕆᔨᒃᑯᓄᑦ ᐱᓂᐊᕐᓂᒃᑯᑦ ᐊᖏᕈᓐᓇᕐᒪᖔᑕ 

ᐅᓄᕐᑐᑲᓪᓚᓐᓂᑦ ᑮᓇᐅᔭᕐᑖᑎᑦᓯᖁᓪᓗᒋᑦ ᐆᒪᔪᓕᕆᔩᑦ ᐃᒻᒥᓂᖕ ᓯᕗᓕᕐᑎᐅᓂᐊᕐᖓᑕ 

ᒪᑭᑉᐸᓪᓕᐊᒋᐊᓖᑦ ᐊᒻᒪ ᖃᐅᔨᒪᔪᒻᒪᕇᑦ ᐊᒻᒪ ᑭᖑᓂᖔᑦᑎᓯᓂ ᐃᓄᐃᓐ ᐱᓕᒻᒪᑦᓯᒪᓗᑎᖕ 

ᐋᖅᑭᑦᓱᐃᔪᓐᓇᕐᓯᓛᕐᖓᑕ ᐊᑐᓕᕐᑎᑦᓯᓗᑎᓪᓗ ᐊᑐᕈᒥᓇᕐᓂᕐᓴᓂᑦ ᓇᓄᓕᕆᓂᖕᒧᑦ ᐃᓄᐃᑦ 

ᖃᐅᔨᒪᔭᑐᖄᓗᖏᓐᓂᑦ ᑲᑎᖅᓱᐃᓂᖕᒥᑦ ᑕᐃᒫᖕ ᐱᖃᑕᐅᓪᓚᑦᑖᕐᓗᑎᒃ 

ᐃᑲᔪᕈᓐᓇᕐᓯᓛᕐᖓᑕ ᓄᓇᓖᑦ ᐃᒻᒥᓂᖕ ᐊᐅᓚᑦᑎᒍᓯᖃᕐᓗᑎᒃ ᐊᒻᒪ ᐃᒥᒃᑰᖓᔪᑦ ᓇᓄᐃᑦ 

ᐃᓄᒋᐊᓐᓂᖏᓐᓂᑦ ᐊᐅᓚᑦᑎᒍᑎᑦᓴᑦ ᐸᕐᖕᓇᐅᑏᑦ ᐅᐸᓗᖓᐃᕐᑕᐅᓕᕋᐃᑉᐸᑕ.  

ᑐᑦᓯᕋᕐᕕᒋᕙᕗᑦ ᐊᕙᑎᓕᕆᔨᒃᑯᑦ ᐱᓂᐊᕐᓂᒃᑯᑦ ᑮᓇᐅᔭᕐᑖᑎᑦᓯᖁᓪᓗᒋᑦ ᐆᒪᔪᓕᕆᔩᑦ 

ᓯᕗᓕᕐᑎᐅᓗᑎᒃ ᓄᓇᕗᒥ ᓇᓄᓕᕆᓂᖕᒧᑦ ᐊᐅᓚᑦᑎᖃᑎᒌᓐᓂᖅ ᓱᓪᓕᑎᐅᓗᓂ 



6 
 

ᐅᐸᓗᖓᐃᔭᐃᖃᑦᑕᕐᓂᐊᕐᖓᑕ ᐸᕐᖕᓇᐅᑎᓂᑦ, ᓯᕗᓪᓕᖅᐹᑦᓯᐊᖑᓗᓂ 

ᐱᒋᐊᕐᕕᑦᓴᐅᑎᖃᕐᓗᓂᓗ ᐅᒃᑑᕝᕙ 2017ᖑᓕᕐᐸᑦ. 

 

3. ᐆᒪᔪᓕᕆᔩᑦ 2015ᖑᑎᓪᓗᒍ ᑐᓂᓚᐅᕐᓯᒪᔭᖏᑦ ᐆᒪᔪᓕᕆᔨᕐᔪᐊᑯᓄᑦ, 

ᐃᓚᓕᐅᔾᔨᖁᔨᓚᐅᕐᓯᒪᒐᓗᐊᕋᑦᑕ ᐸᕐᖕᓇᐅᑎᓂ ᐅᓗᕆᐊᓇᕐᓂᖏᓐᓂᑦ ᓇᓄᑦ 

ᑎᑭᕌᕋᐃᒻᒪᑕ, ᓇᓗᓇᐃᕐᓯᒪᓪᓚᑦᑖᕐᓗᓂ ᐸᕐᖕᓇᐅᑏᑦ ᐃᓗᐊᓂ ᓱᓕᓪᓚᕆᑦᑐᒥᑦ 

ᑲᑉᐱᐊᓇᕐᑐᒦᖃᑦᑕᕐᓂᖏᓐᓂᑦ ᐃᓄᐃᓐ ᑎᑭᕌᕐᑕᐅᒐᐃᒻᒪᑕ ᓇᓄᕐᓄᑦ.     

 

ᐅᔾᔨᕆᒋᐊᕐᓗᒍ ᓇᓗᓇᐃᕐᑕᐅᓚᐅᕐᑐᖅ ᖃᐅᔨᒃᑲᐅᑎᖏᓐᓂ ᐋᖅᑭᒋᐊᕐᓯᒪᓕᕐᑐᑦ 

ᐸᕐᖕᓇᐅᑏᑦ ᐅᖃᕐᓯᒪᓚᐅᕐᖓᑕ  ᐊᕙᑎᓕᕆᔨᒃᑯᑦ ᐃᓕᓴᕐᓯᓯᒪᒋᐊᖏᑦ ᐃᓄᐃᑦ ᐃᒥᓲᓂᕐᓴᑦ 

ᐅᖃᐃᓐᓇᓕᕐᖓᑕ ᓇᓄᑦ ᐃᓄᒋᐊᑦᓯᕙᓪᓕᐊᓂᖏᓐᓂᑦ, ᑭᓪᓕᓯᓂᐊᕐᑏᑦ ᖃᐅᔨᓴᕐᑎᖏᑦ 

ᐅᖃᐃᓐᓇᕐᑐᑎᑦ ᓱᕐᕋᐸᓪᓕᐊᖏᒋᐊᖏᑦ ᐅᕝᕙᓘᓐᓃᑦ ᐃᓄᐃᓴᓪᓕᕙᓪᓕᐊᓂᕋᕐᑕᐅᓪᓗᑎᖕ.      

ᐅᑉᐱᕈᓱᒃᑲᑦᑕ ᑭᓪᓕᓯᓂᐊᕐᑏᑦ ᖃᐅᔨᓴᕈᓯᖏᑎᒍᑦ ᓴᖅᑭᑕᐅᔪᑦ ᑐᑭᑖᕈᑎᒋᓂᕋᕐᑕᖏᑦ 

ᓴᓐᖐᑦᑐᑯᓘᒻᒪᑕ, ᐆᑦᑑᑎᒋᓗᒍ, ᓴᖅᑭᑕᐅᕋᑖᓚᐅᕐᑐᑦ ᐊᓯᔾᔨᕐᑕᐅᓚᐅᕐᓂᖏᑦ ᑐᑭᖏᑦ 

ᓴᓐᓂᕈᑎᐅᑉ ᐊᕙᑎᐊᓂ ᓇᓄᖏᑕ ᖃᓄᐃᓕᖓᓂᖏᑦ 2012-13 ᐊᕐᕌᒍᖓᓂᓕᓴᐃᑦ. 

 

ᖃᐅᔨᒃᑲᐅᑎᖏᓐᓂ ᐸᕐᖕᓇᐅᑏᑦ ᐋᖅᑭᒋᐊᕐᑕᐅᓚᐅᕐᒥᔪᑦ, ᐅᖃᖅᓯᒪᒋᓪᓗᑎᖕ 

ᑐᕌᒐᖃᖔᓕᕐᖓᑕ ᓇᓄᓕᕆᓂᖕᒧᑦ ᐊᐅᓚᑦᑎᒍᑎᓂ ᐊᓯᔾᔨᕐᑕᐅᓪᓗᓂ 

ᑕᐃᒪᐃᓕᖓᑐᐃᓐᓇᖁᓪᓗᒋᑦ, ᐅᕝᕙᓘᓐᓃᑦ ᐃᓄᐃᓴᓪᓕᕙᓪᓕᐊᒋᐊᖃᕆᐊᖏᑦ ᐃᓄᐃᑦ 

ᐅᓗᕆᐊᓇᖅᑐᒦᖁᓇᒋᑦ ᑎᑭᕌᕐᑕᐅᔪᓄᑦ ᐃᓱᒫᓗᓇᕐᖓᑦ ᐊᒻᒪ/ᐅᕝᕙᓘᓐᓃᑦ 

ᓱᕋᕐᑎᕆᔪᓪᓚᕆᐅᓂᖏᓐᓂᑦ ᐊᕙᑎᐊᑕ ᐱᕈᕐᑐᖏᓐᓂᑦ ᐃᓄᒋᐊᓗᐊᓕᕐᓂᖏᓐᓄᑦ ᓇᓄᐃᑦ.  

ᑭᓯᐊᓂᓕ, ᐊᓯᓕᒫᖏᓐᓂ ᑎᑎᕋᕐᑕᐅᓯᒪᔪᑦ ᐅᖃᖅᓯᒪᔪᖃᒃᑲᓂᖏᑦᓯᐊᕐᑐᓂ 

ᖃᓄᐃᓕᖓᒍᑎᑦᓴᓂᑦ.      

 

ᓇᓪᓕᐊᓂᖕ ᐃᓄᒋᐊᓐᓂᖏᓐᓂᑦ ᐊᕙᑎᓕᕆᔨᒃᑯᑦ ᓄᑖᓂᖕ ᑐᕌᒐᓕᐅᕈᔾᔨᓂᖏᑦ 

ᐅᖃᐅᓯᖃᕐᐸᑦ?    

 

ᐅᖃᓕᒫᕐᑕᑎᓐᓂ, ᐸᕐᖕᓇᐅᑦ ᓴᖅᑮᓯᒪᓐᖏᒻᒪᑕ ᓄᑖᓂᑦ ᓇᓗᓇᐃᔭᕐᓯᒪᑦᓯᐊᕐᑐᓂᑦ 

ᐊᐅᓚᑦᑎᒍᑎᑦᓴᑦ ᑐᕌᒐᖏᓐᓂᑦ ᐃᓚᖓᓂ 8.1.3, ᑕᒪᒃᑮᓐᓂ ᑕᒪᐃᓐᓅᖓᔪᓂ ᐅᕝᕙᓘᓐᓃᑦ 

ᓇᓗᓇᐃᕐᑕᐅᓯᒪᔪᓂ ᓇᓄᖃᐅᕐᓂᖏᓄᑦ ᑐᕌᖓᓂᐊᕐᒪᖔᑕ ᓄᑖᓂᖕ 

ᑐᕌᒐᕆᓂᐊᓕᕐᑕᖏᓐᓂ.    

 

ᐆᑦᑑᑎᒋᓗᒍ, ᐊᕐᓇᓪᓗᒥᖕ ᐊᖑᓴᓪᓗᒥᓪᓘᓐᓃᑦ ᓇᓐᓄᖃᕐᑕᕐᓂᖅ ᒪᓕᒐᖏᑦ ᒪᓕᑉᐸᒻᒪᑕ 

ᖃᓄᐃᓕᖓᓕᕐᓂᖏᓂᑦ, ᐊᓯᔾᔨᐸᓪᓕᐊᑉᐸᑕ ᐊᒻᒪ ᐊᐅᓚᑦᑎᒍᑏᑦ ᑐᕌᒐᖏᓐᓂᑦ.  

ᐱᖓᓲᓕᖓᔪᓂ ᐊᐅᓚᑦᑐᓂᖕᒧᑦ ᑐᕌᒐᖏᓐᓂ, ᓇᓕᕌᕐᕕᑦᓴᖃᓐᖏᒻᒪᑕ 

ᖃᑦᓰᓐᓇᕈᕆᐊᕆᐊᖃᖅᐸᑕ ᓇᓐᓄᒍᓐᓇᐅᑏᑦ ᑎᑭᕌᕐᑕᐅᔪᖃᑳᓪᓚᑉᐸᑦ ᑐᖁᑕᐅᒋᐊᓕᒥᓂᕐᓄᑦ 

ᐅᓗᕆᐊᓇᕐᓂᖏᓐᓄᑦ ᐃᓄᓐᓄᑦ.  ᑕᐃᒪᐃᓐᓂᖓᓄᑦ, ᐸᕐᖕᓇᐅᑦ ᐅᖃᖅᓯᒪᒻᒪᓐ 

ᖃᐅᔨᑐᐊᖅᐸᑕ ᖃᑦᓰᓐᓇᕈᕐᐸᓪᓕᐊᔪᑦ, ᑲᑎᑕᐅᓯᒪᔪᑦ ᐊᖑᔭᑦᓴᑦ ᐃᓚᓐᖓᕐᑕᐅᒋᐊᖃᕐᖓᑕ, 

ᑕᒪᓐᓇᓗ ᒪᓕᑦᑕᐅᒋᐊᓕᖕ ᐱᖃᓯᐅᔾᔨᓯᒪᓐᖏᑦᓯᐊᕐᖓᑦ ᐃᓄᐃᑦ ᐅᓗᕆᐊᓇᕐᑐᒦᓕᕐᐸᑕ 

ᑎᑭᕌᕐᑕᐅᒧᓐ ᓇᓐᓄᓐᓂᕐᐸᑕ!     

ᓇᓗᓇᐃᕐᑕᐅᓯᒪᒋᐊᓖᑦ ᑭᑉᐹᕆᑦᑐᓂ ᐃᓛᒃᑯᑦ ᐅᓂᒃᑳᖑᓗᑎᖕ ᑐᑭᓯᓂᐊᕐᖓᑕ 

ᐊᖑᓇᓱᑦᑐᓕᕆᔨᖏᑦᑕ ᐊᒻᒪ ᐆᒪᔪᓕᕆᔩᑦ ᖃᓄᐃᓕᖓᓂᐊᕐᒪᖔᑕ ᑲᑎᑕᐅᓯᒪᔪᑦ ᐊᖑᔭᑦᓴᑦ, 

ᐊᓯᔾᔨᕐᐸᓪᓕᐊᓂᖏᑦ ᐊᒻᒪ ᐊᐅᓚᑦᑎᒍᑏᑦ ᑐᕌᒐᖏᓐᓃᑦᑐᑦ ᐃᓱᒪᖅᓴᖅᓯᐅᕈᑕᐅᔪᓐᓇᕐᑐᑦ.     

 

ᐱᓪᓚᑦᑖᒥᑦ ᑐᑭᓯᓇᓱᐊᑦᓯᐊᕐᓗᑎᓪᓗ ᐋᔩᕋᖃᑎᒋᒋᐊᖃᓕᕐᑕᕗᑦ ᐊᕙᑎᓕᕆᔨᒃᑯᑦ 

ᓇᓄᓕᕆᖃᑕᐅᕙᑦᑐᑦ ᖃᓄᑎᒋ ᐃᓄᒋᐊᑦᓯᖁᔨᒻᒪᖔᑕ ᑐᕌᒐᑦᓴᓂᑦ ᒪᓕᓪᓗᒋᑦ ᐃᓄᐃᓐ 

ᐅᓗᕆᐊᓇᕐᑐᒦᑦᑕᕆᐊᖃᖏᓂᖏᑦ ᐊᕙᑎᓕᒫᖏᓪᓗ ᐱᕈᕐᑐᑦ ᐆᒪᔫᖃᑎᒌᓪᓗ 

ᖃᓄᐃᓐᓂᖏᑦ ᒪᓕᓪᓗᒋᑦ ᓇᔪᖅᑕᖏᑦ, ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓪᓚᕆᓪᓗᒋᑦ 

ᑎᑭᓯᐊᓂ ᐋᖅᑭᑦᓱᐃᓂᐊᓕᕈᑦᑕ ᐋᔩᕋᕈᑎᒋᓗᒋᓪᓗ ᐊᐅᕙᓂᒃᑯᑦ ᑐᕌᒐᑦᓴᖏᑦ.     

 

ᓱᓕᒃᑲᓐᓂᖅ, ᐋᖅᑭᒋᐊᕐᑕᐅᓯᒪᔪᑦ ᐸᕐᖕᓇᐅᑏᑦ ᐅᖃᐅᓯᖃᕐᓯᒪᔫᒐᓗᐊᑦ ᐃᓄᐃᓐ 

ᐅᓗᕆᐊᓇᖅᑐᒦᓕᖃᑦᑕᕐᓂᖏᑦ ᑭᓯᐊᓂ ᓇᓄᖔᖅ ᓯᕐᓂᒋᔭᐅᓂᖅᓴᐅᖔᕐᑐᓂ 

ᑕᑯᓐᓇᕐᑕᐅᒻᒪᓐ, ᐊᒥᓲᓂᕐᓴᑦ ᑎᑭᕌᕐᑕᐅᒐᐃᒐᒥᖕ ᐃᖅᓯᓇᓪᓚᕆᓐᓂᖓᓄᑦ 

ᑐᖁᑕᐅᓲᖑᑎᓪᓗᒋᑦ ᑭᓯᐊᓂ DLPK 7(ᖃᐅᔨᓴᑏᑦ ᓇᓗᓇᐃᑯᑖ ᓇᓄᒃᑕᐅᔪᖅ).  

ᑐᖁᑕᐅᒋᐊᓕᒥᓂᖕ ᓇᓄᖅ.  

 

ᐅᖃᖅᓯᒪᔪᖃᓐᖏᑦᓯᐊᕐᑐᓂ "ᑲᑉᐱᐊᓱᐊᖃᑦᑕᕐᑐᓂᑦ" ᐃᓄᐃᓐ ᐊᑐᖅᐸᑦᑕᖏᑦ 

ᐱᑕᖃᓐᖏᑦᑐᑦ, ᐅᖃᐅᓰᑦ ᑕᐃᒎᓯᑦ ᐊᑐᖅᑕᐅᕙᑦᑐᑦ ᓲᕐᓗ “ᐊᑦᑕᓇᖅᑐᖅ” ᐊᒻᒪ 

“ᐱᒋᐊᕐᑕᐅᔪᖅ” ᓇᓄᕐᒧᑦ, ᐅᖃᐅᓯᖏᑦ ᐆᒪᔪᓕᕆᔩᑦ ᐱᔮᖅᑯᒻᒥᑦ 

ᓇᓗᓇᐃᕐᓯᔾᔪᑎᒋᓚᐅᕐᑕᕗᑦ ᐅᓂᒃᑳᓂ 2015ᖑᑎᓪᓗᒍ ᑐᓂᓚᐅᕐᑕᑎᓐᓂ ᐅᐱᓐᓇᕋᓂ 

ᓱᓕᔪᒥᖕ ᑕᐃᒫᓪᓚᑦᑖᖅ ᓄᓇᓖᑦ ᑎᑭᕌᕐᑕᐅᕙᓐᓂᖏᓐᓄᑦ.  ᐅᔾᔨᕐᓇᖅᓯᔫᔮᕐᑐᖅ 

ᐊᕙᑎᓕᕆᔨᒃᑯᑦ ᓱᖁᑎᑦᓴᓗᐊᕐᑐᔮᖏᒻᒪᑕ ᐊᑲᐃᓪᓕᐅᕈᑎᓪᓚᕆᐊᓗᖕᒥᑦ ᐱᕐᔪᐊᕌᓗᓪᓗ 

ᑲᑉᐱᐊᓇᕐᑐᒦᖃᑦᑕᕐᓂᖅ ᐅᑉᐱᕆᔭᐅᓗᐊᕐᑑᔮᕋᓂ7!   

 

ᑖᑦᓱᒧᖓ ᐃᓚᓕᐅᑎᓯᒪᔪᖅ, ᐅᖃᐅᓯᕆᓚᐅᕐᒥᔭᕗᑦ: “ᖃᑦᓯᐅᓕᕐᐸᑕ ᓇᓄᐃᑦ 

ᓈᒻᒪᑦᓯᒐᔭᖅᐸᑦ?” ᐊᒻᒪ “ᖃᓄᑎᒋ ᐃᓄᒋᐊᑦᓯᑉᐸᑕ ᓈᒻᒪᒋᔭᐅᓕᕋᔭᕐᐸᑦ ᐆᒪᔪᕐᓂᑦ 

ᖃᐅᔨᓴᕐᑎᓄᑦ?” 

 

ᐃᓄᐃᑦ ᐊᐱᖅᓱᖃᑦᑕᕐᓯᒪᒻᒪᑕ ᐊᕐᕌᒍᕋᓵᓗᓐᓂᑦ ᖁᓕᓕᖅᑭᑖᑦ ᐅᖓᑖᓄᑦ 

ᑭᐅᔭᐅᔪᓐᓇᑦᓯᐊᓚᐅᕐᓯᒪᒐᓂ ᑐᑭᓯᓇᑦᓯᐊᕐᑐᓂᑦ ᖃᓄᑎᒋ ᑐᕌᒐᖃᕐᒪᖔᑕ!    

 

ᓯᓚ ᐊᓯᔾᔨᕐᐸᓪᓕᐊᖏᓐᓇᑎᓪᓗᒍ, ᓇᓄᑦ ᓄᓇᓕᓐᓄᑦ ᖃᓂᓪᓕᕙᓪᓕᐊᖏᓐᓇᕐᖓᑕ, 

ᐊᒥᓱᕈᕐᐸᓪᓕᐊᑐᐃᓐᓇᕐᐸᑕ ᐊᑲᐃᓪᓕᐅᕈᑎᐅᓂᐊᕐᖓᑦ.  ᐃᓄᐃᓐ ᖃᐅᔨᒪᒋᓪᓗᑎᖕ ᓇᓄᑦ 

ᐊᓐᓇᐅᒪᔪᓐᓇᕐᑐᑦ ᓇᒥᑐᐃᓐᓇᑦᓯᐊᖅ, ᐊᓯᔾᔨᕐᑕᖅᑐᒻᒪᕆᐅᒐᓗᐊᕐᐸᑦ ᐊᕙᑎᐊᓂ 

ᐆᒪᔫᖃᑎᒌᑦ ᐱᕈᕐᑐᓪᓗ ᓇᔪᒐᖏᑦ.  ᓱᖏᐅᑎᓲᖑᒻᒪᑕ ᑭᓱᑐᐃᓐᓇᑦᓯᐊᒧᑦ ᐊᕙᑎᐊ 

ᐊᓯᔾᔨᕐᓯᒪᔪᒻᒪᕆᐅᓕᕋᓗᐊᕐᐸᑦ ᓇᒥᑐᐃᓇᖅ ᑕᓯᐅᔭᕐᔪᐊᑉ ᓂᒋᐊᓂᖕ ᐱᕐᓕᕋᕐᕕᔾᔪᐊᒧᓐ ᐊᒻᒪ 

ᑲᓇᑕᐅᑉ ᖁᑦᓯᑐᒥ ᑐᓐᓃᑦ ᕿᑭᖅᑕᖏᓐᓄᑦ.  ᐃᓄᐃᓐ ᖃᐅᔨᒪᒻᒪᑕ ᓇᓄᑦ 

ᓇᒥᑐᐃᓐᓇᑦᓯᐊᖅ ᓱᖏᐅᑎᔪᓐᓇᕐᑐᑦ, ᐊᑦᓱᐊᓗᖕ ᐃᑉᐱᒍᓱᑦᓯᐊᕐᖓᑕ ᓇᓄᑦ 

ᓱᖏᐅᑎᔪᓐᓇᕐᓂᖏᓐᓄᑦ ᐊᓯᔾᔨᐸᓪᓕᐊᔪᒥᖕ. ᓇᓅᑉ ᑎᒥᑕᖓ ᐅᔾᔨᕐᓇᓪᓚᕆᑦᑐᒥᖕ 

ᓴᓗᑦᑎᓲᖑᒻᒪᑕ ᖁᐃᑦᑎᑐᑎᓪᓘᓐᓃᑦ, ᖃᐅᔨᒪᔪᖃᓐᖏᑦᑐᖅ 

ᐅᖃᖅᓯᒪᔪᖅᑕᖃᓚᐅᕐᓯᒪᓐᖏᒻᒪᓐ ᑐᖁᕋᕐᑐᒥᓂᕐᓂᑦ ᑕᒪᓐᓇ ᐱᔾᔪᑎᒋᓪᓗᒍ.  ᑕᐃᒪᐃᒻᒪᓐ, 

ᓴᖅᑮᔪᖃᓚᐅᕐᓯᒪᓐᖏᑦᑐᖅ ᐅᑉᐱᕈᓱᓕᕈᑎᑦᓴᓂᑦ ᑲᑎᑕᐅᓯᒪᔪᑦ ᐊᖑᔭᑦᓴᑦ 

ᐃᓄᐃᓴᓪᓕᒋᐊᕐᑕᐅᔪᑦᓴᐅᒻᒪᖔᑕ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐅᕝᕙᓘᓐᓃᑦ ᓇᓅᑉ 

ᖃᓄᐃᓐᓂᖓ ᐱᓪᓗᒍ.  ᑭᓯᐊᓂᓕ ᓯᓚᒧᑦ ᐱᔾᔪᑕᐅᓱᕿᑦᓯᖃᑦᑕᕐᖓᑕ ᐅᖃᐅᓯᖃᓕᕋᐃᒐᒥᖕ 

ᒐᕙᒪᒃᑯᑦ ᐊᒻᒪ ᐆᒪᔪᕐᓂᑦ ᖃᐅᔨᓴᕐᑎᖏᑦ ᐅᖃᐅᓯᖃᕋᔪᓐᓂᖏᓐᓄᑦ ᓯᓚᐅᑉ 

ᐊᓯᔾᔨᕐᐸᓪᓕᐊᓂᖓᓂᖕ.    

 

ᐃᓪᓗᖔᖓᒍᓪᓕ, ᐃᓄᐃᑦ ᑐᑭᓯᓯᒪᒋᓪᓗᑎᖕ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓇᓄᑦ 

ᖃᓂᓪᓕᓂᐅᓴᑐᐃᓐᓇᕐᖓᑕ ᓄᓇᓕᓐᓄᑦ ᑎᑭᕌᕐᑕᐅᓚᕿᓕᖅᐸᑦᑐᑦ ᐃᓄᐃᑦ, 

ᐅᓗᕆᐊᓇᖅᑐᒦᓕᖃᑦᑕᕐᑐᑦ ᑭᒃᑯᑐᐃᓐᓇᑦ.  ᓇᓄᐃᑦ ᐃᓄᒋᐊᓐᓂᖏᑦ 

ᐊᓯᔾᔨᕐᑕᓗᐊᖅᑐᐊᓘᖏᒻᒪᑕ ᐊᓐᓇᓐᓂᐅᓴᑐᐃᓐᓇᕐᑐᑦ ᐃᓄᐃᓴᓪᓕᓯᒪᓚᐅᕋᓗᐊᕐᑐᑎᖕ 

ᓯᓚᐅᑉ ᐅᖅᑰᓯᓯᒪᓂᖓᓄᑦ, ᐅᑉᐱᕆᔭᖏᑎᒍᑦ ᐃᓄᐃᑦ ᖃᐅᔨᒪᔭᒥᒍᑦ.     

 

ᐸᕐᖕᓇᐅᑏᑦ ᓇᓗᓇᐃᕐᓯᓯᒪᒋᐊᓖᑦ ᑲᔪᓯᑎᑦᓯᒍᑕᐅᓂᐊᕐᑐᓂᑦ ᓇᓗᓇᐃᕐᓯᒪᓗᑎᖕ ᖃᓄᑎᒋ 

ᐃᓄᒋᐊᑦᓯᖁᒻᒪᖔᒋᑦ ᓈᒻᒪᑦᒋᓕᕐᓗᓂᒋᑦ ᓇᓄᖃᕐᕕᓕᒫᑦ ᓄᓇᕗᒥ.  ᖃᓄᑎᒋ 

ᐊᒥᓲᑎᒋᓕᕐᐸᑕ ᓈᒻᒪᒋᔭᐅᒐᔭᕐᓂᖏᑦ ᓇᓗᓇᐃᕐᑕᐅᒋᐊᓕᖕ ᐱᖃᑕᐅᓪᓚᑦᑖᕐᓗᑎᒃ 

ᐱᕙᓪᓕᐊᓂᖏᓐᓂ ᐃᑲᔪᖅᑎᐅᖃᑎᒌᓪᓚᕆᓐᓂᒃᑯᑦ ᑕᒪᒃᑭᖃᑕᐅᓗᑎᒃ ᓄᓇᓖᑦ 

ᐊᖑᓇᓱᑦᑐᓕᕆᔨᖏᑦ ᐊᒻᒪ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ, ᐊᒻᒪᑦᑕᐅᖅ ᐃᓄᐃᑦ 

ᐅᓗᕆᐊᓇᖅᑐᒦᑦᑕᕆᐊᖃᖏᓂᖏᑦ ᖃᓄᖅᑑᕈᑕᐅᒋᐊᓖᑦ ᐃᓚᓕᐅᔾᔭᐅᑦᓯᐊᒻᒪᕆᓪᓗᑎᖕ 

ᖃᓄᖅᑑᓕᕋᐃᒍᑎᖕ ᖃᓄᑎᒋ ᐃᓄᒋᐊᑦᓯᒋᐊᖃᕐᒪᖔᑕ.     

 

ᑕᐃᒫᖕ ᐅᖃᐅᓯᐅᒌᓚᐅᕐᓯᒪᒻᒪᓐ ᐆᒪᔪᓕᕆᔨᒃᑯᓄᑦ 2015ᖑᑎᓪᓗᒍ, ᐃᓚᖏᑦ 

ᓇᓗᓇᐃᕐᓯᓯᒪᒋᐊᓖᑦ ᑭᒃᑯᑐᐃᓐᓇᑦ ᐅᓗᕆᐊᓇᕐᑐᒦᑦᑕᕆᐊᖃᖏᓂᖏᑦ 

ᐃᓚᓕᐅᔾᔭᐅᓯᒪᒋᐊᓕᓪᓚᕇᑦ ᑐᑭᓯᓇᕐᓯᒋᐊᕈᑎᓄᑦ ᖃᐅᔨᒃᑲᐅᑎᖏᓐᓂ ᓇᓗᓇᐃᑲᐅᑎᒋᓗᒍ 

ᐊᒻᒪᓗ ᑲᔪᓯᑎᑕᐅᒋᐊᓖᑦ ᐱᔭᑦᓴᓄᑦ ᐃᓚᓕᐅᔾᔭᐅᓗᑎᒃ.  ᓱᓕᒃᑲᓐᓂᖅ, ᑎᑭᕌᕐᑕᐅᒐᐃᒐᒥᖕ 

ᐃᓄᐃᓐ ᕿᒫᑎᑦᓯᑐᐃᓐᓇᓲᖑᓂᖏᓐᓂᑦ ᑐᖁᐃᑐᐃᓐᓇᖏᒻᒪᑕ ᓄᓇᓖᑦ ᖃᓂᒋᔮᓅᕋᐃᒻᒪᑕ 

ᐃᒻᒧᐊᓄᓪᓘᓐᓃᑦ ᐱᖃᓯᐅᔾᔭᐅᓯᒪᒋᐊᓕᓪᓚᕆᒐᓗᐊᑦ ᐋᔩᕋᕈᑕᐅᓕᕋᐃᑉᐸᑕ ᖃᓄᑎᒋ 

ᐃᓄᒋᐊᑦᓯᒋᐊᖃᕐᒪᖔᑕ ᑐᕌᒐᓕᐅᓕᕋᐃᒍᑎᖕ.   

 

ᓱᓕᒃᑲᓐᓂᖅ, ᐱᕐᔪᐊᕌᓘᓗᒍ ᐱᓪᓚᑦᑖᕐᓗᑎᓪᓗ ᐊᖏᖅᓯᒪᒋᐊᓖᑦ ᓄᓇᓕᓐᓂᑦ 

ᐃᑲᔪᕈᑎᑦᓴᖏᓐᓂᑦ ᑭᒃᑯᑐᐃᓐᓇᑦ ᐅᓗᕆᐊᓇᕐᑐᒦᖁᓇᒋᑦ ᖃᐅᔨᓴᕐᑎᖃᕐᓗᑎᒃ ᐊᒻᒪ 

ᕿᒫᑎᑦᓯᒍᑎᑦᓴᓂᑦ ᐊᑐᐃᓐᓇᖃᕐᑎᑕᐅᓗᑎᒃ ᓇᓗᓇᐃᕐᓯᒪᑦᓯᐊᕐᑐᓂᑦ ᐆᑦᑐᑎᑦᓴᓂᓪᓗ 

ᖃᓄᑎᒋ ᑲᔪᓯᑎᑕᐅᒋᐊᓕᑦ ᑲᔪᓯᓐᓂᕐᒪᖔᑕ ᐃᓚᓕᐅᔾᔭᐅᓯᒪᓗᑎᖕ ᐸᕐᖕᓇᐅᑏᑦ ᐃᓗᐊᓂ.     

 

4. ᐸᕐᖕᓇᐅᑏᑦ ᓇᓗᓇᐃᕐᓯᓯᒪᒋᐊᓖᑦ ᖃᓄᖅ ᐊᕙᑎᓕᕆᔨᒃᑯᑦ ᑕᑎᒋᔭᐅᔪᓐᓇᕐᒪᖔᑕ 

ᐅᑉᐱᕆᔭᐅᓕᕈᓐᓇᕐᑐᓂᓪᓗ ᖃᓄᐃᒻᒪᓐ ᓇᓄᑦ “ᐃᓱᒫᓗᓇᕐᑐᒦᑦᑐᑦ” ᓇᓗᓇᐃᕐᑕᐅᓯᒪᓂᖏᑦ 

ᐲᖅᑕᐅᔪᑦᓴᐅᒻᒪᖔᑕ ᐆᒪᔪᑦ ᐃᓄᐃᓴᓪᓕᓗᐊᖁᓇᒋᑦ ᐱᖁᔭᒥᑦ (ᓵᕋ), ᐲᖅᑕᐃᓐᓇᐅᓗᑎᓪᓗ 

ᓇᓄᕋᑦ ᓂᐅᕈᑕᐅᔪᓇᐃᓕᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᐊᔪᕈᓐᓃᕐᑎᑕᐅᓗᑎᓪᓗ 

ᐃᓄᐃᓐ ᓂᐅᕐᕈᑎᖃᕈᒪᔪᑦ ᓇᓄᕋᕐᓂᑦ ᐲᖅᑕᐅᑐᐊᕐᐸᑕ ᓂᐅᕈᑎᖃᕈᓇᖏᑎᑕᐅᓂᕐᒧᑦ. 

ᓇᓗᓇᐃᕐᓯᒪᑦᓯᐊᕐᓗᑎᖕ ᑲᔪᓯᑎᑦᓯᒍᑕᐅᓂᐊᕐᑐᑦ ᐃᓛᒃᑯᑦ ᐊᑲᐃᓪᓕᐅᕈᑎᓂᑦ 

ᖃᓄᖅᑑᕈᑎᒥᓃᑦ.    

 

5. ᕿᒥᕐᕈᔭᐅᓂᖏᑦ ᑐᑭᓯᓇᕐᓯᑎᑕᐅᓂᖏᓪᓗ ᓈᓴᐃᔪᖃᓚᐅᕐᑎᓪᓗᒍ ᒪᑐᐃᖔᑦᓯᐊᕆᐊᓖᑦ 

ᐃᑲᔪᖅᑎᐅᖃᑎᒌᓐᓂᒃᑯᓪᓗ ᐱᕙᓪᓕᐊᓂᖓ ᑲᒪᒋᔭᐅᕙᓪᓗᓂ.  ᐊᒡᒍᑐᖅᓯᒪᔪᓂ 

ᐆᒪᔪᓕᕆᔩᑦ ᑎᓕᓯᖃᑦᑕᕆᐊᓖᑦ ᖃᐅᔨᒪᓂᓕᓐᓂᑦ ᑭᒡᒐᕐᑐᐃᔨᖏᓐᓂᑦ 

ᐊᑕᐅᑦᓯᒃᑰᖃᑕᐅᓗᑎᖕ ᕿᒥᕐᕈᖃᑕᐅᕙᓪᓗᑎᖕ ᓈᓴᕐᑕᒥᓃᑦ ᕿᒥᕐᕈᔭᐅᓕᕋᐃᑉᐸᑕ ᐊᒻᒪ 

ᐊᓯᖏᑦ ᑭᓪᓕᓯᓂᐊᕐᑎᓄᑦ ᖃᐅᔨᓴᕐᑕᐅᔪᒥᓃᑦ.  ᑭᒡᒐᕆᒐᔭᕐᑕᕗᑦ ᐃᓕᖅᑯᓯᑐᖃᒃᑯᑦ 

ᐱᐅᓯᑐᖄᓗᖕᒥᑦ ᐊᔪᕈᕐᓃᕐᓯᒪᓪᓚᕆᑦᑐᑦ ᐃᓄᐃᓐ ᐊᒻᒪ ᑭᓪᓕᓯᓂᐊᕐᑎ ᖃᐅᔨᓴᖃᑕᐅᒐᔭᕐᑐᖅ 

ᐃᓕᓐᓂᐊᕐᓯᒪᓗᓂ ᓂᕈᐊᕐᑕᐅᓯᒪᓗᓂᓗ ᐆᒪᔪᓕᕆᔨᒃᑯᓄᑦ.     

 

ᓈᓴᐃᓚᐅᕐᑎᓪᓗᒋᑦ ᓴᓐᓂᕈᑎᐅᑉ ᓇᓄᖏᓐᓂᑦ, ᓇᓄᕆᓂᖕᒧᑦ ᐱᔭᕆᑐᔪᓂᑦ 

ᖃᐅᔨᓴᕐᑕᒥᓂᕐᓂᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ, ᓇᓄᓕᕆᓂᖕᒧᑦ ᖃᐅᔨᒪᔨᑕᑦ ᑲᑎᒪᔨᕋᓛᖏᑦ 

ᐊᒻᒪ ᑭᓪᓕᓯᓂᐊᕐᑏᑦ ᖃᐅᔨᒪᔨᑕᖏᑦ ᓴᓐᖏᓂᓖᑦ ᐱᔭᕇᕐᓯᔪᓐᓇᓚᐅᓐᖏᑦᑐᑦ ᖃᓄᖅ 

ᑐᑭᖃᕐᑎᑕᐅᓂᐊᕐᒪᖔᑕ ᖃᐅᔨᔭᐅᔪᑦ.  ᐱᖓᓱᑦ ᓄᓇᓖᑦ ᓱᓕ ᐅᑕᖅᑭᔪᑦ ᐊᕐᕌᒍᓂᑦ 

ᑕᓪᓕᒪᓂᖕ ᐱᖓᓲᔪᖅᑐᓂᓪᓘᓐᓃᑦ ᓈᓴᕐᑕᐅᓚᐅᕐᓯᒪᔪᑦ ᐱᔭᕇᑕᐅᓚᐅᕐᑎᓪᓗᒋᑦ.  ᑕᒪᓐᓇ 

ᓈᒻᒪᓐᖏᑦᓯᐊᒻᒪᕆᑦᑐᖅ, ᑲᑎᑕᐅᓯᒪᔪᑦ ᐊᖑᔭᑦᓴᑦ ᐋᖅᑭᑦᓱᕐᑕᐅᓕᕋᐃᑉᐸᑕ 

ᓱᒃᑲᓂᕐᓴᐅᔭᕆᐊᓕᐅᒐᓗᐊᑦ ᐃᓱᒪᓕᐅᕋᓱᑉᐸᓐᓂᖏᑦ!    

 

ᑭᖑᓂᖔᑦᑎᓂ ᖃᐅᔨᓴᕐᐸᓂᐊᕐᑐᑦ  ᓴᖅᑮᓪᓚᕆᒋᐊᓖᑦ ᓴᓂᖅᑯᕐᕕᖃᓐᖏᓪᓗᑎᖕ 

ᕿᓚᒻᒥᐅᔫᒥᔪᒃᑯᑦ ᓴᖅᑭᑕᐅᕙᓪᓗᑎᖕ ᐅᓪᓗᕐᓯᐅᑎᒃᑯᑦ ᐱᔭᕇᕐᕕᑦᓴᐅᑎᖏᓂ.  

ᓯᕗᓪᓕᖅᐹᖑᒋᐊᓕᒃ, ᐊᑐᓕᖁᔭᐅᔪᑦ ᐊᓯᔾᔩᓂᐊᕐᐸᑕ ᑲᑎᑕᐅᓯᒪᔪᑎᒍᑦ ᐊᖑᔭᑦᓴᓂᑦ 

ᓄᑖᓐᖑᕆᐊᕐᑕᐅᓗᑎᖕ ᑲᒪᒋᔭᐅᕙᓪᓗᑎᖕ ᑲᔪᓯᒋᐊᖃᕐᓂᖏᑦ ᐊᕐᕌᒎᒃ ᒪᕐᕉᒃ ᐃᓗᐊᓂ 

ᓈᓴᐃᔭᕇᓚᐅᕐᑎᓪᓗᒋᑦ ᖃᐅᔨᓴᓚᐅᕐᑎᓪᓗᒋᓪᓘᓐᓃᑦ, ᐊᒻᒪ ᐊᕐᕌᒎᑉ ᐃᓗᐊᓂ ᐊᐅᓚᑦᑎᒍᑏᑦ 

ᑐᕌᒐᖓᑦ ᑕᕝᕙᖓᑳᓪᓚᖕ ᐊᓯᔾᔨᕐᑕᐅᓐᓂᖅᐸᑕ ᓈᓴᐃᔪᖃᒃᑲᓂᓚᐅᕐᑎᓐᓇᒍ 

ᓄᑖᖑᓂᕋᕐᑕᐅᓗᑎᖕ.    

 

ᓱᓕᒃᑲᓂᖅ, ᐆᒪᔪᓕᕆᔩᑦ ᑮᓇᐅᔭᖅᑖᖅᑎᑕᐅᓗᑎᒃ ᐱᒋᐊᕐᑕᐅᓂᐊᕐᖓᑕ ᐃᓄᐃᑦ 

ᖃᐅᔨᒪᔭᑐᖃᖏᑦ, ᖃᐅᔨᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖓᒍᑦ ᖃᐅᔨᓴᕐᑕᐅᔪᒥᓃᑦ 

ᓇᓕᒧᒋᔭᐅᓗᑎᖕ ᐱᖃᓯᐅᔾᔭᐅᒋᐊᓖᑦ ᐊᐅᓚᑦᑎᒍᑎᓕᒫᑦᓯᐊᑦ ᐃᓱᒪᓕᐅᕈᑕᐅᓂᖏᓐᓄᑦ 

ᐅᓪᓗᕐᓯᐅᑎᒃᑯᓪᓗ ᑕᐃᒫᑦᓴᐃᓐᓇᖅ ᐱᕕᖃᕐᑎᑕᐅᕙᓪᓗᑎᖕ, ᐱᐊᓚᓂᕐᓴᐅᓗᒍ 

ᑲᒪᒋᔭᐅᔪᓐᓇᕐᓯᓂᐊᕐᖓᑦ ᐃᓱᒪᓕᐅᕈᑕᐅᒋᐊᖃᕐᓂᖓ ᐊᐅᓚᑦᑎᓂᖕᒧᑦ ᑐᕌᒐᓕᐅᓕᕋᐃᑉᐸᑕ, 

ᖃᓄᑎᒋ ᐃᓄᒋᐊᑦᓯᑉᐸᑕ ᓈᒻᒪᒋᔭᐅᓕᕋᔭᕐᒪᖔᑕ ᐊᒻᒪ ᑲᑎᑕᐅᓯᒪᔪᑦ ᐆᒪᔪᕋᑦᓴᑦ 

ᓇᓗᓇᐃᕐᑕᐅᓕᕐᐸᑕ ᖃᑦᓯᕌᖃᑦᑕᓂᐊᕐᒪᖔᑕ.      

 

6. ᐃᑲᔪᕐᑎᖃᕐᓗᑕ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᑦ, ᐱᖓᓲᓕᖓᔪᑦ ᐊᒡᒍᑐᖅᓯᒪᔪᓂ 

ᐆᒪᔪᓕᕆᔩᑦ ᑲᑎᒪᔨᖏᑦ ᑕᑎᒋᔭᐅᓂᕐᒥᒍᑦ ᐅᖃᓕᖅᑭᑦᑖᓯᒪᓕᕋᓗᐊᕐᖓᑕ 

ᐸᕝᕕᓵᕆᓗᐊᓗᐃᑦ ᑭᓪᓕᓯᓂᐊᕐᑏᑦ ᖃᐅᔨᓴᕈᓯᖏᑦ ᐅᕝᕙᓘᓐᓃᑦᓯᓂᑦᑎᑦᓯᖃᑦᑕᕐᓂᖏᑦ 

ᓇᓄᕐᓂᑦ ᐊᑐᖅᑕᐅᖏᑦᓯᐊᒻᒪᕆᓕᖁᓪᓗᒋᑦ.  ᐃᓱᒪᒋᔭᑦᑎᒍᑦ, ᐃᓚᖓᓃᑦᑐᑦ 8.2.2 (ᒪᑉᐱᒐᖅ 

25, 5ᒥ ᑎᑎᕋᕐᓯᒪᔪᖅ) ᐲᖅᑕᐅᑦᓯᐊᒻᒪᕆᒋᐊᓕᖕ. 

 


